
KAR VA ZAIF ESHITUVCHI
YUQORI SINF
0‘QUVCHILARINING AXBOROT
KOMPETENSIYASINI
RIVOJLANTIRISH MODELI

Tursunov Hojiakbar Hamidullo o‘g'li
Farg‘ona davlat universiteti mustagqil izlanuvchisi
ORCID: 0000-0002-1280-604X

Annotatsiya: Mazkur magolada kar va zaif eshituvchi yuqori sinf o‘quvchilarining axborot kompetensiyasini shakllanti-
rish va rivojlantirishga garatilgan model asosida ishlash tamoyillari yoritilgan. Tadgiqotda ushbu toifadagi o‘quvchilarning
axborotni gabul qilish, gayta ishlash, tushunish va undan foydalana olish darajalariga ko‘ra moslashtirilgan o‘quv-uslubiy
yondashuvlar ishlab chigilgan. Shuningdek, axborot texnologiyalarining imkoniyatlaridan foydalanish orqali ularda mus-
taqil ta’lim olish ko‘nikmalarini rivojlantirishning samarali yo'llari ko‘rib chigilgan.

kar o‘quvchilar, zaif eshituvchi o‘quvchilar, axborot kompetensiyasi, model, maxsus ta’lim, yuqori sinf, tex-
nologik yondashuv, axborot savodxonligi.
Abstract: This article discusses the principles of working on a model aimed at forming and developing information com-
petence of deaf and hard of hearing senior students. The study developed educational and methodological approaches
adapted to the level of perception, processing, understanding and use of information by this category of students. Also,
effective ways of developing independent learning skills in them by using the capabilities of information technologies were
considered.

deaf students, hard of hearing students, information competence, model, special education, senior class,
technological approach, information literacy.
AHHOTaumsA: B gaHHON ctatbe paccMaTpuBatoTcsl NPUHLMMLI paboThl HaL MOAENbo, HanpaBreHHoM Ha hopMUpoBaHue
1 pasBUTME NHPOPMALIMOHHON KOMNETEHTHOCTYM FIYXUX 1 crabocnbilualmx yqalmxca cTaplunx knaccos. B xone ncene-
[0BaHWs pa3paboTaHbl y4ebHO-MeToaMYECKME NOAXOAb!, aAanTUPOBaHHbLIE K YPOBHIO BOCMPUATUS, NepepaboTku, NOHM-
MaHWUsi 1 UCMOSb30BaHUSI MHCPOPMALIMN JaHHOW KaTeropuen yvalmxcs. Takke paccMOTpeHbl ahdeKTUBHbIE CrNocobbl
(hOPMMPOBaHKS Y HUX HABLIKOB CAMOCTOSITENBHOTO OBGYYEHUSI C MCMOSIb30BAHUMEM BO3MOXHOCTEN MHOPMAaLMOHHbLIX
TEXHOMOTUN.

rmyxue yvawmecsi, cnabocnbilwalme yyawmecsi, MHMOPMaLMOHHAsi KOMNETEHTHOCTb, MOAENb,
cneuunanbHoe obpa3oBaHune, CTapLume KNnaccbl, TEXHONOMMYECKUI NOAXOA, MHPOPMALIMOHHAS rPaMOTHOCTb.

Zamonaviy ta’lim jarayonida axborot texnologiyalaridan samarali foydalanish o‘quvchilarning kompe-
tensiyalarini shakllantirishda muhim omil hisoblanadi. Aynigsa, imkoniyati cheklangan, xususan, kar va zaif
eshituvchi yuqori sinf o‘quvchilari uchun bu yo‘nalish yanada alohida yondashuvni talab qiladi. Chunki ular
uchun axborot olish manbalari, axborotni tushunish darajasi va uni amalda go'‘llash usullari boshgacha shaklla-
nadi. Shu bois, ularning axborot kompetensiyasini rivojlantirishda maxsus modellarga tayanilgan holda o‘qitish
samaradorligini oshirish dolzarb masalalardan biridir.

Bugungi kunda jamiyatning har bir a’zosi uchun axborotga ega bo'‘lish va undan samarali foydalana olish
muhim ahamiyat kasb etmoqda. Aynigsa, kar va zaif eshituvchi yuqori sinf o‘quvchilari uchun axborot kompe-
tensiyasini rivojlantirish ularning ijtimoiy hayotga moslashuvi, ta’'lim olishi va kelajakda kasbiy faoliyat yuri-
tishi uchun hal qiluvchi omil hisoblanadi. Eshitish nugsoni bo‘lgan shaxslar axborotga kirishishda va uni qayta
ishlashda bir gator giyinchiliklarga duch kelishadi, bu esa ularning axborot kompetensiyasining yetishmasligiga
olib kelishi mumkin. Ushbu maqola kar va zaif eshituvchi yuqori sinf o‘quvchilarining axborot kompetensiyasini
rivojlantirish modelini taklif gilish va uning ahamiyatini asoslashga qaratilgan. Maqolada mavzuning dolzarbligi,
muammoning bayoni, magsad va vazifalar atroflicha yoritiladi.

Kar yoki zaif eshituvchi bolalarni maxsus o‘qitish va ularni tarbiyalash bilan surdopedagogika fani shug‘ul-
lanadi. Bu sohaning asosiy maqgsadi — ularni mehnatga tayyorlash, talaffuzni va “lab bilan o‘qish”ni o‘rgatishdan
iborat. Fanni o‘rganish orqali zaif eshituvchi bolalarda og‘zaki nutq shakllanib boradi, chunki ularga so‘zlar
talaffuz qilinganda nutq organlarining harakati o‘rgatiladi. Nutgni takrorlashga o‘rgangan zaif eshituvchilar
gapirish imkoniyatiga ega bo‘ladilar. Bundan tashqari, ular maxsus o‘quv alifbosi — daktilologiyadan foydalanib
gapirishlari ham mumkin ™,

Eshitish idrokining buzilishi ogibatida insonning nutgni egallay olmasligi, shu bois jamiyat a’zolaridan uzilib
golish, ijtimoiy hayotda o‘z o‘rnini topishdagi giyinchiliklarga sabab bo‘ladi. L. S. Vigotskiyning ta’kidlashicha,
ijtimoiy tarbiya nutgning rivojlanmaganligiga, nutgning rivojlanmasligi jamoa (kollektiv)dan yakkalanib golishga,
jamoa (kollektiv)dan ajralib golish esa, o'z navbatida, ijtimoiy tarbiya hamda nutgning rivojlanishini tormoz-
laydi . Bu esa axborot kompetensiyasining rivojlanishi nagadar muhim ekanligini ko‘rsatadi.

Axborot kompetensiyasi — bu shaxsning axborotni izlash, topish, baholash, tashkil etish, yaratish va sama-
rali foydalanish qobiliyatidir. Bu qobiliyat XXI asrda har bir inson uchun, aynigsa, ta’lim oluvchilar uchun zaruriy
ko‘nikma hisoblanadi. Kar va zaif eshituvchi o‘quvchilar uchun axborot kompetensiyasi yanada muhimroqdir,
chunki ular axborotga kirishishda va uni tushunishda qo‘shimcha to‘siglarga duch kelishadi. Ular uchun axborot
kompetensiyasi nafagat bilim olish, balki ijtimoiy integratsiya va mustaqil hayot kechirish uchun ham asosiy
vosita bo'lib xizmat giladi. Eshitish nugsoni bo‘lgan bolalarning o‘ziga xos xususiyatlari ularning axborotni gabul
qgilish usullariga ta’sir giladi. Ular asosan vizual va taktil (sezgi) kanallar orgali axborotni gabul qilishadi. Shuning
uchun, axborot kompetensiyasini rivojlantirishda multimediali materiallar, vizual yordamchi vositalar va dakti-
lologiya kabi maxsus usullardan foydalanish muhimdir.

Axborot kompetensiyasining rivojlanishi kar va zaif eshituvchi o‘quvchilarga quyidagi imkoniyatlarni beradi:

* Bilim olish imkoniyatlarini kengaytirish — ular o‘quv materiallarini mustagqil o‘rganish, yangi ma’lumot-
larni izlash va tushunish qobiliyatiga ega bo‘ladilar.

¢ ljtimoiy moslashuv — axborotga ega bo‘lish va undan foydalana olish ularga jamiyatda faol ishtirok etish,
mulogot qilish va ijtimoiy ko‘nikmalarni rivojlantirishga yordam beradi.

* Kasbiy rivojlanish — axborot kompetensiyasi kelajakda kasb tanlash va ish faoliyatida muvaffagiyatga
erishish uchun asos bo‘ladi.

*  Mustagqillikni oshirish — ular o'z muammolarini hal gilish, garor gabul gilish va mustagil hayot kechirish
uchun zarur bo‘lgan axborotni topish va undan foydalanishni o‘rganadilar.

Eshitish gobiliyati buzilgan shaxslarni sifatli o‘qitish, tarbiyalash, rivojlantirish va reabilitatsiya gilishning
shartlaridan biri — bu mutaxassislarning har birining eshitish funksiyasi holatining xususiyatlarini to‘g‘ri tushu-
nishi va ularni barcha turdagi psixologik hamda ruhiy kasalliklar tizimida hisobga olishidir ?. Bu esa axborot
kompetensiyasini rivojlantirishda individual yondashuvning muhimligini ko‘rsatadi.

Kar va zaif eshituvchi o‘quvchilarda axborot kompetensiyasini rivojlantirishning nazariy asoslari. Kar va
zaif eshituvchi o‘quvchilarda axborot kompetensiyasini rivojlantirish nazariy asoslari surdopedagogika, maxsus
psixologiya va axborot-kommunikatsiya texnologiyalari (AKT) sohalaridagi tadgiqotlarga tayanadi. Surdopeda-
gogika eshitish nugsoni bo‘lgan shaxslarni o‘qitish va tarbiyalashning nazariy va amaliy masalalarini o‘rganadi.
Maxsus psixologiya esa ularning psixologik xususiyatlari, kognitiv rivojlanishi va o‘rganish jarayonlarini tahlil
giladi.

L. S. Vigotskiyning madaniy-tarixiy nazariyasi nutgning inson kognitiv rivojlanishidagi markaziy rolini ta’kid-
laydi. Eshitish nugsoni bo‘lgan bolalarda nutgning rivojlanishi o‘ziga xos yo‘llar bilan kechadi, bu esa ularning
axborotni qayta ishlash qgobiliyatiga ta’sir giladi. R. M. Boskisning tadqigotlari eshitish nugsoni bo‘lgan bolalarni
pedagogik tasniflash va ularga ta’lim berish metodikalarini ishlab chigishda muhim rol o‘ynagan ["I. Uning ishlari
eshitish nugsoni darajasiga qarab ta’lim jarayonini differensiallashtirish zarurligini ko‘rsatadi. Axborot-kommu-
nikatsiya texnologiyalari (AKT) kar va zaif eshituvchi o‘quvchilarning axborotga kirishish imkoniyatlarini sezilarli
darajada kengaytiradi. Multimediali materiallar, interaktiv dasturlar, onlayn resurslar va maxsus ta’lim platforma-
lari ularga vizual va interaktiv tarzda bilim olish imkonini beradi. Ushbu texnologiyalar nutgning akustik kompo-
nentlarini vizuallashtirish, talaffuzni korreksiyalash va lug‘at zaxirasini boyitishda yordam beradi . AKTdan
foydalanish o‘quvchilarning mustaqil faoliyatini tashkil etishda ham muhim rol o'ynaydi ..

Axborot kompetensiyasini rivojlantirish modeli. Kar va zaif eshituvchi yuqori sinf o‘quvchilarining axborot
kompetensiyasini rivojlantirish modeli quyidagi asosiy tamoyillarga asoslanadi:

* inklyuzivlik — barcha o‘quvchilarni, shu jumladan eshitish nugsoni bo‘lganlarni ham umumiy ta’lim jarayo-
niga jalb qgilish va ularga teng imkoniyatlar yaratish;

* individual yondashuv — har bir o‘quvchining eshitish nugsoni darajasi, kognitiv xususiyatlari va o‘rganish
uslubini hisobga olgan holda ta’lim jarayonini tashkil etish;

» texnologiyalardan foydalanish — axborot-kommunikatsiya texnologiyalarini ta’lim jarayoniga faol integrat-
siya qilish;

* hamkorlik — pedagoglar, surdopedagoglar, psixologlar, ota-onalar va o‘quvchilar o‘rtasida yaqin hamkor-
likni ta’minlash.

Modelning komponentlari quyidagilardan iborat:

e 0'quv dasturlari — axborot kompetensiyasini rivojlantirishga qaratilgan maxsus modullar va mashg‘ulotlarni
o‘quv dasturlariga kiritish. Bu modullar axborotni izlash, baholash, tashkil etish va yaratish ko‘nikmalarini
shakllantirishga qaratilgan bo'lishi kerak;

e 0'gitish metodlari — vizual, interaktiv va amaliy metodlardan keng foydalanish. Masalan, loyiha asosida
o'gitish, muammoli ta’lim, keys-stadi metodlari;

+ texnik vositalar — maxsus eshitish apparatlari, koxlear implantlar, ovoz kuchaytiruvchi apparaturalar,
kompyuterlar, planshetlar, interaktiv doskalar va maxsus dasturiy ta’minotlardan foydalanish;

*  pedagoglarning tayyorgarligi — pedagoglarning surdopedagogika, maxsus psixologiya va AKTdan foydal-
anish bo‘yicha bilim va ko‘nikmalarini oshirish. Ular kar va zaif eshituvchi o‘quvchilarning ehtiyojlarini tush-
unishi va ularga mos ta’lim muhitini yaratishi kerak;

» ota-onalar bilan hamkorlik — ota-onalarni ta’lim jarayoniga faol jalb qilish, ularga axborot kompetensiyasini
rivojlantirish bo‘yicha tavsiyalar berish va qo‘llab-quvvatlash.

AKT vositalaridan foydalanishda quyidagilarga e’tibor qaratish lozim:

*  multimediali materiallar — videolar, animatsiyalar, infografikalar kabi vizual va audio materiallardan foyda-
lanish. Bu materiallar axborotni tushunishni osonlashtiradi;

e onlayn resurslar — ta’lim platformalari, elektron kutubxonalar, onlayn lug‘atlar va ensiklopediyalardan
foydalanishni o‘rgatish;

* maxsus dasturlar — nutgni vizuallashtirish, talaffuzni korreksiyalash va imo-ishora tilini o‘rganish uchun
mo‘ljallangan dasturlardan foydalanish.

Amaliy tavsiyalar quyidagilardan iborat:
» dars jarayonida vizual yordamchi vositalardan (rasmlar, jadvallar, diagrammalar) keng foydalanish;
« o'‘quvchilarni internetdan axborot izlash va uni baholashga o‘rgatish;
* maxsus ta’lim dasturlari va ilovalaridan foydalanishni rag‘batlantirish;

* o‘quvchilarning o‘’zaro mulogotini va hamkorligini rivojlantirish uchun guruh ishlarini tashkil etish.

Modelni joriy etish va samaradorligini baholash. Taklif etilayotgan axborot kompetensiyasini rivojlanti-
rish modelini ta’lim jarayoniga joriy etish bosgichma-bosgich amalga oshirilishi lozim. Dastlab, pilot loyihalar
doirasida ayrim maktablarda sinovdan o'tkazish, so‘ngra tajribalarni umumlashtirib, keng migyosda joriy etish
tavsiya etiladi. Modelni joriy etishda quyidagilarga e’tibor garatish zarur:

« infratuzilmani yaratish, ya’'ni maktablarni zamonaviy AKT vositalari va maxsus jihozlar bilan ta’minlash;

*  kadrlar tayyorlash, ya’'ni pedagoglar va surdopedagoglar uchun maxsus o‘quv kurslari va seminarlar tashkil
etish;

* o'‘quv materiallarini ishlab chigish, ya’ni maxsus o‘quv dasturlari, qo‘llanmalar hamda multimediali materi-
allarni yaratish.

Modelning samaradorligini baholash uchun quyidagi mezonlardan foydalanish mumkin:

* o‘quvchilarning axborotni o‘zlashtirish darajasi — testlar, so‘rovnomalar va amaliy topshiriglar orqali baho-
lanadi;

* mustaqil ishlash gobiliyati — o‘quvchilarning axborotni mustagqil izlash, tahlil gilish va undan foydalanish
ko‘nikmalari kuzatiladi;

« ijtimoiy moslashuv — o‘quvchilarning ijtimoiy faolligi, mulogot ko‘nikmalari va jamiyatga moslashuv darajasi
baholanadi;

* pedagoglarning fikr-mulohazalari — ularning modelni qo‘llashdagi tajribalari va takliflari asosida tahlil
gilinadi.

Modelni joriy etishda yuzaga kelishi mumkin bo‘lgan qiyinchiliklar quyidagilardan iborat: moliyaviy
resurslarning cheklanganligi, pedagoglarning yangi usul va texnologiyalarni o‘zlashtirishdagi qiyinchiliklari,
ota-onalarning xabardorligi va qo‘llab-quvvatlash darajasining yetishmasligi. Bu qgiyinchiliklarni bartaraf etish
uchun davlat tomonidan qo‘llab-quvvatlash, pedagoglar uchun doimiy malaka oshirish kurslarini tashkil etish
hamda ota-onalar bilan muntazam ishlash lozim.

Kar va zaif eshituvchi yuqori sinf o'quvchilarining axborot kompetensiyasini rivojlantirish ularning har tomon-
lama kamol topishi va jamiyatga to‘lagonli integratsiyalashuvi uchun muhim ahamiyatga ega. Ushbu maqolada
taklif etilgan axborot kompetensiyasini rivojlantirish modeli inklyuzivlik, individual yondashuv, texnologiyalardan
foydalanish va hamkorlik tamoyillariga asoslanadi. Modelning komponentlari o‘quv dasturlari, o‘gitish metodlari,
texnik vositalar, pedagoglarning tayyorgarligi va ota-onalar bilan hamkorlikni o'z ichiga oladi.

AKT vositalaridan samarali foydalanish axborotga kirish imkoniyatlarini kengaytiradi va o‘quvchilarning
bilim olish jarayonini osonlashtiradi. Modelni joriy etishda infratuzilmani yaratish, kadrlar tayyorlash va o‘quv
materiallarini ishlab chigishga e’tibor garatish lozim. Samaradorlikni baholash o‘quvchilarning axborotni
o‘zlashtirish darajasi, mustaqil ishlash qobiliyati va ijtimoiy moslashuvi orqgali amalga oshiriladi. Ushbu modelni
amaliyotga joriy etish kar va zaif eshituvchi o‘quvchilarning axborot jamiyatida muvaffagiyatli faoliyat yuritishlari
uchun mustahkam zamin yaratadi.

13.00.00 Pedagogika fanlari

13.00.01 Pedagogika nazariyasi. Pedagogik ta’limotlar tarixi

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

13.00.06 Elektron ta’lim nazariyasi va metodikasi (ta’lim sohalari va bosgichlari bo‘yicha)
13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari

